
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.Իրավական ակտի անհրաժեշտությունը

	Սույն որոշման նախագծի ներկայացումը պայմանավորված է ՀՀ կառավարության 2023 թվականի փետրվարի 9-ի թիվ 179-Ն որոշման հիմքով Քաղաքացիական ավիացիայի կոմիտեում (այսուհետ՝ Կոմիտե) կատարված կառուցվածքային փոփոխություններով՝ 1176 ծրագրի 11001 միջոցառման իրականացման համար ընթացիկ տարվա համար 2-րդ կիսամյակի համար նախատեսված աշխատավարձ և դրան հավասարեցված միջոցների հավելյալ պահանջը նախատեսելու անհրաժեշտությամբ։
Հավելյալ ֆինանսական միջոցների նախատեսման անհրաժեշտություն է առաջացել նաև Հայաէրոնավիգացիա» ՓԲԸ-ի կողմից մատուցված մայրուղային աերոնավիգացիոն ծառայությունների փոխհատուցման համար։

	2. Ընթացիկ իրավիճակը և խնդիրները

	ՀՀ կառավարության 2023 թվականի փետրվարի 9-ի թիվ 179-Ն որոշման հիմքով Կոմիտեում փուլային (առանց կոմպետենցիաների բաղադրիչի) սկսվել է կիրառվել աշխատանքի բարձր վարձատրության նոր մեխանիզմը ս/թ. հունիսի 15-ից, որի արդյունքում Կոմիտեի աշխատավարձի և դրան հավասարեցված միջոցների հաշվարկման և պլանավորման շրջանակներում լրացուցիչ ֆինանսական միջոցների նախատեսման անհրաժեշտություն է առաջացել (հաշվարկը կցվում է)։
Հայաէրոնավիգացիա» ՓԲԸ-ի կողմից 2022թ. մատուցված մայրուղային աերոնավիգացիոն ծառայությունների փաստացի գումարը էապես գերազանցում է այդ նպատակով բյուջեով փոխհատուցման համար նախատեսված գումարին: 
Վերոհիշյալ խնդիրների կարգավորման համար առաջարկվում է վերաբաշխման միջոցով 1176. Ավիացիայի բնագավառում վերահսկողության և կանոնակարգման ապահովում» ծրագրի «11003. Ավիացիոն ծառայությունների մատուցում» միջոցառման համար հատկացված միջոցները ուղղել ՀՀ կառավարության պահոստային ֆոնդ, որից ՀՀ տարածքային կառավարման և ենթակառուցվածքների նախարարության քաղաքացիական ավիացիայի կոմիտեի 1176. Ավիացիայի բնագավառում վերահսկողության և կանոնակարգման ապահովում» ծրագրի «11001. Ավիացիայի բնագավառում վերահսկողության և կանոնակարգման ծառայություններ» միջոցառմանը հատկացնել 67,434.4 հազ. դրամ, «11005. Մայրուղային աէրոնավիգացիոն ծառայությունների սպասարկում» միջոցառմանը հատկացնել 3,046.4 հազ. դրամ:

	3. Կարգավորման նպատակը, բնույթը և ակնկալվող արդյունքը

	Նախագծի ընդունմամբ կֆինանսավորվեն Կոմիտեի 1176 ծրագրի 11001 և 11005  միջոցառումների շրջանակներում անհրաժեշտ ծախսերը:
Ֆինանսական միջոցների նվազեցման արդյունքում հետագայում դրանց վերականգնման անհրաժեշտություն չի առաջանալու։

	4. Նախագծի մշակման գործընթացում ներգրավված ինստիտուտները և անձինք

	  Նախագիծը մշակվել է ՀՀ տարածքային կառավարման և ենթակառուցվածքների նախարարության քաղաքացիական ավիացիայի կոմիտեի կողմից:

	5. Տեղեկատվություն Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	6. Տեղեկատվություն իրավական ակտի ընդունման ու կիրառման դեպքում լրացուցիչ ֆինանսական միջոցների անհրաժեշտության մասին

	Սույն նախագծի ընդունման դեպքում Կոմիտեի մասով չի պահանջվում լրացուցիչ ֆինանսական միջոցներ, և առկա ֆինանսական միջոցների պահանջը ծածկվելու է նույն ծրագրի շրջանակներում՝ վերաբաշխման միջոցով 1176. Ավիացիայի բնագավառում վերահսկողության և կանոնակարգման ապահովում» ծրագրի «11003. Ավիացիոն ծառայությունների մատուցում» միջոցառման համար հատկացված միջոցներից 70,480.8 հազ. դրամ ուղղվելու է 1176 ծրագրի 11001, 11005 միջոցառումների իրականացմանը։

	7. Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին

	Նախագծի ընդունման դեպքում ՀՀ պետական բյուջեի եկամուտներում և ծախսերում փոփոխություններ չեն նախատեսվում։ 

	8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարությունների հետ

	Նախագծի ընդունումը բխում է ՀՀ կառավարության 2021 թվականի նոյեմբերի 18-ի 1902-Լ որոշմամբ հաստատված ներքոնշյալ կետերից՝ 
1. 68.3 Թռիչքային և ավիացիոն անվտանգությանն առնչվող թերությունների, անհամապատասխանությունների հիմնապատճառների բացահայտում, ուղղիչ գործողությունների պլանի մշակում և վերջիններիս պատշաճ կերպով իրականացման համակարգում:
2. 68.4 Էլեկտրոնային համակարգերի ներդրում, ինչպես նաև գործող տեղեկատվական և վերլուծական տվյալների բազաների թվայնացում:



